
Pou Piblikasyon Imedya: 16/08/2022 GOUVENE KATHY HOCHUL

GOUVENE HOCHUL SIYEN LEJISLASYON SOU SEKIRITE ZAM KI RANFOSE
ENTEDIKSYON SOU ZAM IMITASYON KI GEN APARANS REYALIS YO ITILIZE
POU KOMET KRIM

Lejislasyon S.687/A.3998 entedi zam imitasyon amwenske yo gen koulé vif oswa
fét totalman ak materyel translisid

Gouvene Kathy Hochul te siyen jodi a lejislasyon S.687/A.3998 pou ranfose restriksyon
sou zam imitasyon yo, ke moun ka itilize pou komet krim. Nouvo Ilwa a rann zam
imitasyon yo fasilman idantifyab, sa ki anpeche yo itilize yo pou komét krim epi pemet
lapolis idantifye yon aparéy kom fo Ié y ap evalye menas yo.

"Priyorite prensipal mwen kom Gouvéne se kenbe Nouyoke yo an sekirite, epi sa vle di
konbat aparey yo itilize pou komét krim", Gouvené Hochul te deklare. "Nan mete
restriksyon sou aparey sa yo ki sanble reyalis, sa pral asire aparey ki twonpe ak
potansyélman danjere yo pa nan lari nou yo, pou kenbe timoun yo, lapolis ak tout
Nouyoke yo an sekirite".

Nouvo Iwa sa a ranfose restriksyon ki egziste deja sou imitasyon zam le li klarifye ke
zam imitasyon akseptab yo dwe fasilman idantifyab: yo pa kapab nwa, ble, ajan oswa
aliminyom, epi yo dwe gen koulé blan, wouj klere, oranj klere, jon klere, vet klere, ble
klere, woz klere, wouj violét, oswa yo dwe fét totalman avek materyel transparan oswa
translisid. Pandan gen kék minisipalite, tankou Vil New York, ki entédi kék zam
imitasyon, nouvo lwa sa a pral kreye yon inifomite nan tout eta a. Eksepsyon limite ki
fonde sou bon sans pou itilizasyon espesyal, tankou zam imitasyon yo itilize nan
pwodiksyon fim yo, otorize.

Dapre done Biwo Pwokire Jeneral la pibliye, te gen omwen 63 fiziyad nan Eta New York
akdz moun ki te konfonn zam imitasyon yo pou zam reyeél, uit ladan yo te mennen nan
lanmo, epi plizye santén krim te komet nan vil Nouyok avek zam imitasyon.

Mwa sa a, Gouvene Hochul te anonse yon ogmantasyon 93 pousan nan itilizasyon Lwa
sou Dwapo Wouj la ke lapolis fé nan kad efo kontinyél pou konbat ogmantasyon
vyolans ak zam nan eta a. Nan mwa jen, Gouvené Hochul te konvoke yon sesyon
ekstraodiné an repons ak desizyon Tribinal Siprém lan nan NYSRPA v. Bruen lan epi te
siyen lejislasyon pou ranfose lwa sou zam yo. Gouvené Hochul te fome Gwoup Travay

Ant Plizyé Eta sou Zam llegal yo (Interstate Task Force on lllegal Guns), ki te gen siksé
nan konbat transpo zam ilegal atravé fwontye eta a yo.

Senaté Eta a, Brad Hoylman te deklare, "Zam imitasyon ki pa fet komsadwa
reprezante yon risk ki pa nesese ak pa jistifyab pou lavi timoun nou yo. Depi 1994, te
gen omwen 63 fiziyad nan Eta New York akoz moun te konfonn zam imitasyon yo pou
zam reyél, omwen 8 ladan yo te mennen nan lanmo. Apati kounye a, zam jwét yo nan
New York p ap konfonn ankod pou zam reyél. Mwen kontan deske Gouvene Hochul te
siyen pwoje lwa nou an avek Manm Asanble Abinanti pou klarifye definisyon yon zam
imitasyon, ki egzije pou zam jweét yo gen koulé klere oswa konstwi totalman avek
materyel transparan oswa translisid, epi yo pral pwoteje lavi timoun nou yo ak ofisye
lapolis yo".

Manm Asanble Tom Abinanti te deklare, "Twop moun te mouri oswa blese epi twop
krim te komet paske yon zam jwet te sanble reyél. Mwen bat bravo pou Gouvéné Kathy
Hochul paske li rekonét fason nouvo lwa sa a pral rann kominote nou yo vin pi an
sekirite nan etabli estanda inifom nan tout eta a pou asire ke jwét oswa zam imitasyon
se yon imitasyon oswa yon jwét. Zam reyel ke yo mal itilize se yon gwo pwoblem - nou
pa bezwen pwoblém nan agrave avek zam jweét ki sanble reyel".

